„MATEX“ A.D.
Jevrejska 1, lamela 4

B A NJ A L U K A

 NAPOMENE

uz finansijske izvještaje „MATEX“ AD Banja Luka  
za period 01.01 – 30.06.2023. godine

                                                         Banja Luka, jul 2023. godine
1 . Informacije o Društvu           
„Matex“ a.d. Banja Luka ( u daljem tekstu: Društvo) osnovano je 01.01.1969.godine kao radna jedinica u okviru društvenog preduzeća RO «Krajinauzor». Rješenjem  Osnovnog suda u Banjoj Luci od 09.10.2001. godine broj U/I 2020/2001, Društvo je registrovano kao Akcionarsko društvo. Rješenjem Okružnog privrednog suda iz Banja Luke broj 057-0-Reg-21-001329 od 16.11.2021. godine Društvo je registrovalo poslovnu jedinicu sa sjedištem u Kozarskoj Dubici, čija je osnovna djelatnost veleprodaja robe.

Sjedište Društva je u Banja Luci, ulica Jevrejska br.1 lamela 4. Osnovna djelatnost društva je iznajmljivanje i poslovanje sopstvenim nekretninama ili nekretninama uzetim u zakup ( šifra djelatnosti je 68.20). Zadnjih godina Društvo je svoje poslovanje proširilo i na segment trgovine, prevashodno veleprodaje robe zaštitnog znaka "Zepter International".

Prema izvještaju Centralnog registra HOV a.d. Banja Luka sa stanjem na dan 10.06.2023. godine, strukturu vlasnika čine sledeći akcionari: 

	Red.br
	Podaci o vlasniku HOV
	Broj HOV
	% učešća

	1
	Asset Investment N.V.
	1,752,961
	22.65

	2
	Healthy Palas doo
	1,404,762
	18.15

	3
	Janković Milisav
	1,152,782
	14.89

	4
	Zepter Diana
	1,152,781
	14.89

	5
	DUIF Kristal Invest ad-OMIF MAXIMUS FUND
	862,276
	11.14

	6
	DUIF Kristal Invest AD-OAIF FUTURE FUND
	774,096
	9.99

	7
	Ostali
	641,305
	8.29

	
	UKUPNO
	7,740,963
	100.00


Organi upravljanja Društva su Upravni odbor i direktor Društva.

Članovi Upravnog odbora su:   -    Zoran Lončar, predsjednik

· Nikola Krnjajić, član
· Vladimir Krnjajic, član      

Funkciju direktora Društva obavlja Vladimir Krnjajić.
Na dan 30.06.2023. godine ukupan broj zaposlenih radnika iznosi 5 (tri) i 2 (dva) radnika van radnog odnosa.
2.
OSNOVE ZA SASTAVLJANJE I PRIKAZIVANJE FINANSIJSKIH IZVJEŠTAJA 
Priloženi finansijski izvještaji sastavljeni su u skladu sa Zakonom o računovodstvu i reviziji Republike Srpske („Službeni glasnik RS“, br. 94/2015 i 78/20  – u daljem tekstu: Zakon). 

U skladu sa Zakonom, propisi iz oblasti računovodstva i revizije koji se primjenjuju u Republici Srpskoj su Međunarodni računovodstveni standardi (MRS ili IAS), Međunarodni standardi finansijskog izvještavanja (MSFI ili IFRS), Međunarodni standard finansijskog izvještavanja za male i srednje entitete (MSFI za SME ili IFRS for SMEs), Međunarodni standardi revizije (MSR ili ISA), Međunarodni računovodstveni standardi za javni sektor (IPSAS), Međunarodni standardi vrednovanja (IVS), Međunarodni standardi za profesionalnu praksu interne revizije, Konceptualni okvir za finansijsko izvještavanje, Kodeks etike za profesionalne računovođe (Kodeks) i prateća uputstva, objašnjenja i smjernice koje donosi Odbor za međunarodne računovodstvene standarde (IASB) i sva prateća uputstva, objašnjenja i smjernice koje donosi Međunarodna federacija računovođa (IFAC). Pravna lica i preduzetnici sačinjavaju finansijske izvještaje u skladu sa prevedenim propisima. Odluku o određivanju prevoda i datum početka njihove primjene donosi profesionalno udruženje i ona se, zajedno sa tekstom standarda, objavljuje na internet stranici Ministarstva finansija (u daljem tekstu: Ministarstvo) i profesionalnog udruženja.

Subjekti od javnog interesa i velika pravna lica obavezni su da za potrebe pripreme i prezentacije finansijskih izvještaja opšte namjene i konsolidovanih finansijskih izvještaja primjenjuju kompletne MSFI.

Sadržina i forma obrazaca finansijskih izvještaja i sadržina pozicija u obrascima je propisana Pravilnikom o sadržini i formi obrazaca finansijskih izvještaja za privredna društva, zadruge, druga pravna lica i preduzetnike ("Službeni glasnik RS", br. 59/2022) i Pravilnikom o sadržini i formi obrasca izvještaja o promjenama na kapitalu („Službeni glasnik RS“ br. 59/2022).

Kontni okvir i sadržina računa u Kontnom okviru propisana je Pravilnikom o kontnom okviru i sadržini računa u kontnom okviru za privredna društva, zadruge, druga pravna lica i preduzetnike ("Službeni glasnik RS" br. 104/21 i 59/22- u daljem tekstu: Pravilnik o kontnom okviru).
Finansijski izvještaji su prikazani u konvertibilnim markama (BAM), koja je, u isto vrijeme, i funkcionalna valuta Društva.

Iznosi su iskazani u BAM, osim ako nije drugačije naznačeno.
3.  Računovodstvene politike
3.1.
Nematerijalna ulaganja

Nematerijalna ulaganja su iskazana po nabavnoj vrijednosti, i umanjena su za ispravku vrijednosti, i ukupne eventualne akumulirane gubitke zbog umanjenja vrijednosti. Nabavnu vrijednost čini vrijednost po fakturi dobavljača uključujući carine, poreze koji se ne mogu refundirati i sve druge troškove dovođenja sredstva u stanje funkcionalne pripravnosti.Nabavna vrijednost umanjena je za sve primljene popuste i/ili rabate.

3.2.
Nekretnine, postrojenja i oprema

Stavke nekretnina, postrojenja i opreme, koje ispunjavaju uslove da budu priznate kao sredstvo, odmjeravaju se prilikom početnog priznavanja po svojoj nabavnoj vrijednosti odnosno, cijeni koštanja.

Nabavna vrijednost uključuje izdatke koji se direktno pripisuju nabavci sredstava, što uključuje fakturnu vrijednost (uključujući carinske dažbine i PDV), sve troškove koji se direktno pripisuju dovođenju sredstva na lokaciju i u stanje koje je neophodno da bi sredstvo moglo funkcionisati na način na koji rukovodstvo očekuje, inicijalnu procjenu troškova demontaže, uklanjanja sredstva i obnove područja na kom je sredstvo locirano. 

Nakon početnog priznavanja kao sredstva, stavke nekretnina, postrojenja i opreme su odmjerene po nabavnoj vrijednosti umanjenoj za ispravku vrijednosti i eventualne kumulirane gubitke po osnovu obezvređenja.

Naknadni troškovi se uključuju u nabavnu vrijednost sredstva ili se priznaju kao posebno sredstvo, ukoliko je primjenljivo, samo kada postoji vjerovatnoća da će Društvo u budućnosti imati ekonomsku korist od tog sredstva i ako se njegova vrijednost može pouzdano odmjeriti. Knjigovodstvena vrijednost zamijenjenog sredstva se isknjižava. Svi drugi troškovi tekućeg održavanja terete bilans uspjeha perioda u kome su nastali.

Dobici i gubici koji proističu iz rashodovanja ili prodaje sredstva se priznaju u bilansu uspjeha perioda kada je sredstvo rashodovano, odnosno prodato, i to u visini razlike između novčanog priliva i knjigovodstvene vrijednosti sredstva.

Zemljište se ne amortizuje. Amortizacija drugih sredstava se obračunava primjenom linearne metode kako bi se njihova nabavna vrijednost rasporedila tokom njihovog procijenjenog vijeka trajanja, kao što slijedi:

-     Ulaganja u tuđe objekte                          do 10 godina

	-
	Građevinski objekti
	
	55-66 godina

	–
	Mašine i oprema   
	
	3-10 godina

	–
	Motorna vozila  
	
	5-10 godina

	–
	Nameštaj, pribor i oprema
	
	3-10 godina


Korisni vijek upotrebe sredstva se revidira i po potrebi koriguje na datum svakog bilansa stanja. 

3.3.
Investicione nekretnine

Investicione nekretnine se početno priznaju po nabavnoj vrijednosti, odnosno cijeni koštanja. Troškovi transakcije se uključuju u početno priznatu vrijednost. 

Nakon početnog priznavanja, investicione nekretnine se iskazuju po nabavnoj vrijednosti umanjenoj za kumuliranu ispravku vrijednosti i eventualne kumulirane gubitke za umanjenje vrijednosti. Amortizacija investicionih nekretnina se obračunava primjenom proporcionalne metode kako bi se njihova nabavna vrijednost rasporedila tokom njihovog procijenjenog vijeka trajanja koji se kreće u rasponu od 55 do 66 godina.

Ako postoje bilo kakve indicije, da je došlo do umanjenja vrijednosti investicione nekretnine, Društvo procjenjuje nadoknadivu vrijednost kao veću od upotrebne vrijednosti i fer vrijednosti umanjene za procijenjene troškove prodaje. Knjigovodstvena vrijednost investicione nekretnine se otpisuje do njene nadoknadive vrijednosti kroz tekući bilans uspjeha. 

Naknadni izdaci se kapitalizuju samo kada je vjerovatno da će buduće ekonomske koristi povezane sa tim izdacima pripasti Društvu i da izdaci mogu pouzdano da se izmjere. Svi ostali troškovi tekućeg održavanja terete troškove perioda u kome nastanu. 

3.4.
Finansijski instrumenti

Klasifikacija finansijskih instrumenata vrši se na osnovu procjene njihovog sadržaja pri prvom priznavanju na:

1) Finansijsku sredstva;

2) Finansijske obaveze; ili

3) Vlasničke instrumente

Finansijska sredstva

Društvo priznaje finansijska sredstva samo onda kada postane jedna od ugovornih strana u finansijskom instrumentu. 

Finansijska sredstva se inicijalno priznaju po fer vrijednosti uvećanoj za direktno pripisive transakcione troškove (osim u slučaju kada se radi o finansijskim sredstvima koja se vrednuju po fer vrijednosti kroz bilansu uspjeha, kada se transakcioni troškovi tretiraju kao rashodi perioda). Izuzetno od navedenog, početno priznavanje potraživanja od kupaca koja nemaju značajnu finansijsku kompomentu vrši se prema njihovoj transakcionoj cijeni.

Društvo određuje klasifikaciju svojih finansijskih sredstava prilikom početnog priznavanja.

U skladu sa MSFI 9, finansijska sredstva Društva se klasifikuju kao naknadno odmjerena po:

· amortizovanoj vrijednosti, 

· fer vrijednosti kroz ostali ukupan rezultat ili 

· fer vrijednosti kroz bilans uspjeha.

Finansijska sredstva se odmjerava po amortizovanom trošku ukoliko se drži unutar poslovnog modela čiji je cilj držanje finansijskog sredstva kako bi se naplatili ugovoreni novčani tokovi i ukoliko u ugovorenim uslovima finansijskog sredstva na određeni datum nastaju novčani tokovi koji su samo plaćanje glavnice i kamate na preostali dio duga, osim ako se inicijalno neopozivo priznaje po fer vrijednosti kroz bilans uspjeha (ako to dovodi do značajnog smanjenja/eliminacije računovodsrtvene neusklađenosti).

Odmjeravanje vrijednosti finansijske imovina se koja se vrednuje po amortizovanoj vrijednosti vrši se primjenom metode efektivne kamatne stope.

Efektivna kamatna stopa izračunava se na osnovu procjene tokova gotovine, ne uključujući očekivane kreditne gubitke. Jednom obračunata prilikom inicijalnog priznavanja, efektivna kamatna stopa se koristi prilikom narednih obračuna prihoda od kamata (zasnovana na bruto knjigovodstvenoj vrijednosti ili amortizovanom trošku, a u zavisnosti od nivoa umanjenja imovine). Prihod od kamate se priznaje primjenom efektivne kamatne stope, osim u slučaju kratkoročnih potraživanja, gdje bi priznavanje prihoda bilo nematerijalno. Vrijednost finansijskih sredstava se umanjuje putem ispravke vrijednosti.

Prilikom obračuna ispravke vrijednosti Društvo primjenjuje model očekivanog kreditnog gubitka tako što razmatra vjerovatnoću nastanka neizvršenja obaveze druge ugovorne strane tokom očekivanog ugovorenog roka trajanja finansijske imovine. Društvo vrši analizu potraživanja grupisanih na bazi različitih karakteristika kupaca i trendova istorijskih gubitaka.

Finansijska sredstva se klasifikuju kao ona koja se odmjeravaju po fer vrijednosti kroz ostali ukupan rezultat ukoliko se drže unutar poslovnog modela čiji je cilj postignut naplatom ugovornih novčanih tokova i prodajom finansijske imovine i ukoliko, u ugovorenim uslovima finansijskog sredstva na određeni datum nastaju novčani tokovi koji su samo plaćanje glavnice i kamate na preostali dio duga, osim ako se inicijalno neopozivo priznaje po fer vrijednosti kroz bilans uspjeha (ako to dovodi do značajnog smanjenja/eliminacije računovodstvene neusklađenosti).

Pri početnom priznavanju, Društvo može neopozivo odlučiti da u ostalom ukupnom rezultatu prezentuje naknadne promjene fer vrijednosti ulaganja u vlasnički instrument, a da pritom nije riječ o ulaganju koje se drži radi trgovanja niti o nepredviđenim iznosima koje je kupac priznao u okviru poslovnih kombinacija, na koje se primjenjuje MSFI 3.

Ta odluka donosi se za svaki pojedinačan instrument (akciju). Iznosi priznati u ostalom ukupnom rezultatu ne smiju se naknadno prenositi u račun dobiti i gubitka. Međutim, Društvo može prenositi kumulativnu dobit ili gubitak unutar vlasničkog kapitala. 

Dividende na takva ulaganja priznaju se u bilansu uspjeha u skladu sa MSFI 9, osim ako je jasno da dividenda predstavlja povrat dijela troškova ulaganja.

Finansijsko sredstvo se odmjerava po fer vrijednosti kroz bilans uspjeha samo ako to sredstvo nije odmjeravano po amortizovanom troško ili po fer vrijednosti kroz ostali ukupni rezultat.

Finansijska sredstva Društva uključuju gotovinu, kratkoročne depozite, hartije od vrijednosti kojima se trguje, potraživanja od kupaca i ostala potraživanja iz poslovanja, date kredite i pozajmice.

Prestanak priznavanja finansijskog sredstva 

Finansijsko sredstvo (ili dio finansijskog sredstva, ili grupe finansijskih sredstava) prestaje da se priznaje ukoliko je došlo do isteka prava na priliv novca po osnovu tog sredstva ili je Društvo prenijelo finansijsko sredstvo i taj prenos se kvalifikuje za prestanak priznavanja u skladu sa paragrafom 3.2.6. MSFI 9.

Prenos finansijskih sredstava se vrši samo kada Društvo prenosi ugovorna prava na primanje tokova gotovine od finansijskog sredstva, ili Društvo zadržava ugovorna prava na primanje tokova gotovine od finansijskog sredstva, ali je preuzelo ugovornu obavezu da isplaćuje tokove gotovine jednom ili više primalaca.

Naknadno realizovani ili naplaćeni finansijski plasmani, dati avansi i potraživanja priznaju se kao prihod tekućeg obračunskog perioda.

Finansijske obaveze

Društvo priznaje finansijske obaveze u svom bilansu stanja samo onda kada ono postane jedna od ugovornih strana u finansijskom instrumentu. 

Finansijske obaveze se početno priznaju po fer vrijednosti uvećanoj za troškove transakcije koji se mogu direktno pripisati sticanju ili emitovanju finansijske obaveze. Troškovi transakcije se ne uključuju u početno procjenjivanje finansijskih obaveza koje se vrednuju po fer vrijednosti kroz bilans uspjeha.

U skladu sa MSFI 9, Društvo sve svoje finansijske obaveze klasifikuje po amortizovanoj vrijednosti.

Finansijske obaveze Drušva uključuju dugoročne i kratkoročne kredite, obaveze prema dobavljačima i ostale obaveze iz poslovanja.

Unaprijed plaćene naknade za odobrene kredite razgraničavaju se na proporcionalnoj osnovi tokom perioda trajanja kredita.

Obaveza je tekuća ukoliko se očekuje da bude izmirena u redovnom toku poslovnog ciklusa Društva, odnosno u periodu do 12 meseci nakon datuma izveštavanja. Sve ostale obaveze se klasifikuju kao dugoročne.

Finansijska obaveza prestaje da se priznaje kada je ona ugašena, to jest kada je ugovorom određena obaveza ispunjena, otkazana ili je istekla.

Međusobno prebijanje finansijskih instrumenata

Finansijska sredstva i finansijske obaveze se prebijaju, a razlika između njihovih suma se priznaje u bilansu stanja samo ako postoji zakonom omogućeno pravo da se izvrši prebijanje priznatih iznosa i postoji namera da se isplata izvrši po neto osnovu, ili da se istovremeno proda sredstvo i izmiri obaveza.

Fer vrijednost finansijskih instrumenata

Pojedina finansijska sredstava Društva i finansijske obaveze se vrednuju po fer vrijednosti na kraju svakog perioda izveštavanja. Sljedeće napomene daju informacije o tome kako se određuje fer vrijednost ovih finansijskih sredstava i finansijskih obaveza. 

Nije bilo prenosa između nivoa tokom perioda. 

Finansijski instrumenti koji se ne vrednuju po fer vrijednosti

Finansijski instrumenti koji nisu vrednovani po fer vrijednosti uključuju: gotovinu i gotovinske ekvivalente, potraživanja iz poslovanja, obaveze prema dobavljačima, zajmove i kredite 

Zbog svog kratkoročnog karaktera, knjigovodstvena vrijednost gotovine i gotovinskih ekvivalenata, potraživanja iz poslovanja, obaveza iz poslovanja, odgovara približno njihovoj fer vrijednosti.

3.5.
Zalihe

Zalihe robe u veleprodaji vrednuju se po nižoj od nabavne vrijednosti, odnosno cijene koštanja i neto prodajne vrijednosti. 

Nabavna vrijednost predstavlja vrijednost po fakturi dobavljača uvećanu za transportne i ostale zavisne troškove nabavke. 

Neto prodajna vrijednost je procijenjena prodajna cijena u uobičajenom toku poslovanja, umanjena za procijenjene varijabilne troškove prodaje.

Terećenjem ostalih rashoda vrši se ispravka vrijednosti zaliha robe u slučajevima kada se ocijeni da je potrebno svesti vrijednost zaliha na njihovu neto prodajnu vrijednost.

3.6.
Raspodjela dobiti

Raspodjela dobiti vlasnicima kapitala Društva priznaje se kao obaveza u periodu u kome je Skupština akcionara odobrila raspodjelu dobiti. 

3.7.
Rezervisanja, potencijalne obaveze i potencijalna sredstva

Rezervisanja

Rezervisanja se priznaju u iznosima koji predstavljaju najbolju procjenu izdataka zahtjevanih da se izmiri sadašnja obaveza na datum bilansa stanja. Trošak rezervisanja se priznaje u rashodima perioda.

Kada je efekat vremenske vrijednosti novca značajan, iznos rezervisanja je sadašnja vrijednost očekivanih izdataka zahtjevanih da se obaveza izmiri, dobijen diskontovanjem pomoću stope prije poreza koja odražava tekuće tržišne procjene vremenske vrijednosti novca i rizike specifične za obavezu. Kada se koristi diskontovanje, knjigovodstvena vrijednost rezervisanja se povećava u svakom periodu, tako da odražava protok vremena. Ovo povećanje se iskazuje kao trošak pozajmljivanja.
Rezervisanja se ponovo razmatraju na svaki datum bilansa stanja i koriguju radi odražavanja najbolje tekuće procjene. 

Kada više nije vjerovatno da će odliv resursa koji predstavljaju ekonomske koristi biti zahtjevan, rezervisanje se ukida u korist bilansa uspjeha tekuće godine. Rezervisanja se ne priznaju za buduće poslovne gubitke.
Potencijalne obaveze i potencijalna sredstva 

Potencijalne obaveze se ne priznaju u finansijskim izvještajima. Potencijalne obaveze se objelodanjuju u napomenama uz finansijske izvještaje, osim ako je vjerovatnoća odliva resursa koji sadrže ekonomske koristi veoma mala. 

Društvo ne priznaje potencijalna sredstva u finansijskim izvještajima. Potencijalna sredstva se objelodanjuju u napomenama uz finansijske izvještaje, ukoliko je priliv ekonomskih koristi vjerovatan.

3.8.
Zakupi (Lizing)

Društvo kao zakupac

Društvo na početku ugovora procjenjuje da li on predstavlja ugovor o zakupu, odnosno da li sadrži elemente zakupa. Ugovor je ugovor o zakupu, odnosno sadrži elemente zakupa ukoliko se njime ustupa pravo kontrole nad korištenjem određene imovine tokom datog perioda u zamjenu za naknadu.

Društvo u skladu sa MSFI 16 priznaje imovinu sa pravom korištenja i sadašnju vrijednost obaveze po ugovoru o zakupu uzimajući u obzir ugovorena plaćanja, period trajanja zakupa i diskontnu stopu. Početno mjerenje imovine sa pravom korištenja vrši se prema trošku uključujući iznos početno odmjerene obaveze po osnovu zakupa, sve početne direktne troškove, te procijenjene troškove demontaže, obnavljanja lokacije ili vraćanja imovine u prvobitno stanje, osim ako su takvi troškovi nematerijalni.

Prilikom procjene perioda trajanja zakupa uzima se u obzir period bez mogućnosti otkazivanja, opcioni period za produžetak zakupa, te vjerovatnoća da će Društvo koristiti ili neće koristiti ovu opciju.

Obaveza po osnovu zakupa mjeri se po sadašnjoj vrijednosti svih plaćanja u vezi sa zakupom koja nisu izvršena na dan priznavanja. Ova plaćanja se diskontuju po kamatnoj stopi sadržanoj u zakupu, odnosno po inkrementalnoj stopi zaduživanja.

Kratkoročni zakup je zakup koji na datum početka zakupa ima razdoblje zakupa od najviše 12 mjeseci i koji ne sadrži mogućnost kupovine predmetne imovine. Sva plaćanja povezana sa ovakvim zakupom se priznaju kao trošak na pravolinijskoj osnovi tokom trajanja zakupa.

Društvo kao zakupodavac

Finansijski zakup

Kada se sredstva daju u zakup po osnovu finansijskog zakupa, neto investicija u zakup se priznaje kao potraživanje. Razlika između buduće i sadašnje vrijednosti potraživanja se iskazuje kao nezarađeni finansijski prihod.

Prihod od zakupa se priznaje u toku perioda trajanja zakupa primjenom metode neto ulaganja, koja odražava konstantnu periodičnu stopu povraćaja.

Operativni zakup

Kada je sredstvo dato u operativni zakup, takvo sredstvo se iskazuje u bilansu stanja zavisno od vrste sredstva.

Prihod od zakupnine priznaje se na proporcionalnoj osnovi u toku perioda trajanja zakupa. 

Početni direktni troškovi nastali u vezi sa dobijanjem poslovnog zakupa dodaju se knjigovodstvenoj vrijednosti imovine i priznaju se kao rashod tokom trajanja zakupa na istoj osnovi kao i prihod od zakupa.

3.9.
Primanja zaposlenih

(a) 
Doprinosi za obavezno socijalno osiguranje

U skladu sa propisima koji se primjenjuju u Republici Srpskoj, Društvo je u obavezi da plaća doprinose državnim fondovima kojima se obezbjeđuje socijalna sigurnost zaposlenih. Ove obaveze uključuju doprinose u iznosima obračunatim po stopama propisanim relevantnim zakonskim propisima. Društvo je obavezno da od bruto zarada zaposlenih obustavi doprinose i da ih, u ime zaposlenih, uplati tim fondovima. Kada su doprinosi jednom uplaćeni, Društvo nema nikakvih daljih obaveza u pogledu plaćanja. Doprinosi na teret poslodavca i na teret zaposlenog se knjiže na teret rashoda perioda na koji se odnose.

(b)
Otpremnine 

Društvo obezbjeđuje otpremnine prilikom odlaska u penziju. Pravo na ovu naknadu je obično uslovljeno ostajanjem zaposlenog lica u službi do starosne granice određene za penzionisanje i do ostvarenja minimalnog radnog staža. 

Obaveze po osnovu otpremnina prilikom odlaska u penziju procjenjuju se u periodu kada se stvore uslovi za penzionisanje zaposlenih.

(c) 
Učešće u dobiti i bonusi

Društvo priznaje obavezu za bonuse i učešće u dobiti zaposlenih u periodu kada je doneta odluka o njihovoj isplati. Navedena obaveza se evidentira na teret neraspoređene dobiti ranijih godina.

(d) 
Kratkoročna, plaćena odsustva

Akumulirana plaćena odsustva mogu da se prenose i koriste u narednim periodima, ukoliko u tekućem periodu nisu iskorišćena u potpunosti. Očekivani troškovi plaćenih odsustava se priznaju u iznosu akumuliranih neiskorišćenih prava na dan izvještavanja, za koja se očekuje da će biti iskorišćena u narednom periodu. U slučaju neakumuliranog plaćenog odsustva, obaveza ili trošak se ne priznaju do momenta kada se odsustvo iskoristi. 

3.10.
Priznavanje prihoda 

(a) 
Prihod od prodaje proizvoda, robe i usluga

Društvo priznaje prihod kada ispuni obaveze izvršenja prenosom obećane robe ili usluge kupcu. Obaveza izvršenja je ispunjena kada kupac stekne kontrolu nad dobrima ili uslugom.

Društvo vrši procjene koje utiču na utvrđivanje visine i vremenskog rasporeda priznavanja prihoda od ugovora sa kupcima, što uključuje utvrđivanje momenta ispunjavanja obaveza izvršenja kao i određivanje transakcione cijene koja je alocirana na obaveze izvršenja. 

Za obaveze izvršenja koje Društvo ispunjava u određenom trenutku, prihod se priznaje jednokratno, u momentu izvršenja obaveze, kada je roba isporučena i usluge pružene. 

Za obaveze izvršenja koje Društvo ispunjava tokom vremena koristi se metoda izlaza zasnovana na proteklom vremenu i prihod se priznaje proporcionalno na mjesečnom nivou.

Smatra se da prilikom prodaje nije prisutan nijedan element finansiranja pošto se prodaja vrši uz rok plaćanja od najduže 15 dana, što je u skladu sa tržišnom praksom.

(b) 
Prihod od kamata

Prihod od kamata potiče od kamata na pozajmljena sredstva drugim pravnim licima. Prihodi od kamata se priznaju u periodu u kome je Društvo steklo pravo da kamatu primi.

(c) 
Prihod od usluga

Društvo prodaje usluge zakupa poslovnog prostora. Ove usluge se pružaju na bazi ugovora sa fiksnom cenom, sa uobičajeno definisanim ugovorenim uslovima. 

3.11.
Tekući i odloženi porez 

Troškovi poreza na dobitak perioda obuhvataju tekući i odloženi porez. Porez se priznaje u bilansu uspjeha, osim do visine koja se odnosi na stavke koje su direktno priznate u kapitalu. U tom slučaju porez se, takođe, priznaje u kapitalu.

Tekući porez 

Porez na dobitak se obračunava i plaća u skladu sa odredbama Zakona o porezu na dobit i relevantnim podzakonskim aktima.

 

Porez na dobitak se obračunava i plaća u skladu sa odredbama Zakona o porezu na dobit i relevantnim podzakonskim aktima. Porez na dobitak obračunava se primjenom stope od 10% na poresku osnovicu iskazanu u poreskom bilansu.

 

Poreski propisi u Republici Srpskoj ne dozvoljavaju da se poreski gubici iz tekućeg perioda iskoriste kao osnova za povraćaj poreza plaćenog u određenom prethodnom periodu. Gubici iz tekućeg perioda mogu se prenijeti na račun dobiti utvrđene u godišnjem poreskom bilansu iz budućih obračunskih perioda, ali ne duže od pet godina.

Odloženi porez

Odloženi porez na dobit se ukalkulisava u punom iznosu, korišćenjem metode obaveza, za privremene razlike koje nastanu između poreske osnovice sredstava i obaveza i njihovih knjigovodstvenih iznosa u finansijskim izvještajima. 

Odloženi porez na dobit se odmjerava prema poreskim stopama (i zakonu) koje su na snazi do datuma bilansa stanja i za koje se očekuje da će biti primijenjene u periodu u kome će se odložena poreska sredstva realizovati ili odložene poreske obaveze izmiriti. 

Odložene poreske obaveze se priznaju za sve oporezive privremene razlike. Odložena poreska sredstva priznaju se za odbitne privremene razlike i neiskorišćene iznose prenosivih poreskih kredita i poreskih gubitaka, do mjere do koje je izvjesno da je nivo očekivane buduće oporezive dobiti dovoljan da se sve odbitne privremene razlike, prenijeti neiskorišćeni poreski krediti i neiskorišćeni poreski gubici mogu iskoristiti.

Odložena poreska sredstva koja nisu priznata procjenjuju se na svaki izvještajni datum i priznaju do mjere u kojoj je postalo vjerovatno da će buduća oporeziva dobit dozvoliti povraćaj odloženog poreskog sredstva.

3.12.
Objelodanjivanje odnosa sa povezanim licima

Za svrhe ovih finansijskih izvještaja, pravna lica se tretiraju kao povezana ukoliko jedno pravno lice ima mogućnost kontrolisanja drugog pravnog lica ili vrši značajan uticaj na finansijske i poslovne odluke drugog lica, što je definisano u MRS 24 “Objelodanjivanje povezanih strana“.

Odnosi između Društva i njegovih povezanih pravnih lica regulisani su na ugovornoj osnovi i po tržišnim uslovima. Stanja potraživanja i obaveza na dan izvještavanja, kao i transakcije u toku izvještajnih perioda nastale sa povezanim pravnim licima posebno se objelodanjuju.

4. NEMATERIJALNA ULAGANJA  

	Bilansna pozicija
	Nabavna vrijednost
	Ispravka vrijednosti
	Sadašnja vrijednost

	Nematerijalna ulaganja
	12,062
	12,062
	0


5. NEKRETNINE, POSTROJENJA, OPREMA,INVESTICIONA NEKRETNINA I SREDSTVA UZETA U ZAKUP
	Bilansna pozicija
	Nabavna vrijednost
	Ispravka vrijednosti
	Sadašnja vrijednost

	Zemljište
	1,076,873
	-
	1,076,873

	Građevinski objekti
	1,374,962
	476,679
	898,283

	Postrojenja i oprema
	248,702
	198,883
	49,819

	Investicione nekretnine
	10,013,599
	6,010,343
	4,003,256

	Sredstva uzeta u zakup
	28,983
	16,102
	12,881

	Ulaganje u tuđe objekte
	9,000
	4,275
	4,725


6. DUGOROČNI FINANSIJSKI PLASMANI
-Dugoročni krediti povezanim pravnim licima …………………………………………………..     29,721 KM

Gore naveden iznos odnosi se na dio kredita koji dospjeva u periodu dužem od 12 mjeseci. Iznos koji dospjeva na naplatu u periodu kraćem od 12 mjeseci prikazan je u Napomeni 12.
7. ODLOŽENA PORESKA SREDSTVA  

-Odložena poreska sredstva …………………………………………………………………………………  42,750 KM

8. ZALIHE ROBE
	Roba u veleprodajnom skladištu
	759,470

	Ukalkulisan RUC
	(28,058)

	Stanje 30.06.2023
	731,412


9. DATI AVANIS

- Dati avansi drugim pravnim licima …………………………………………………………………….      568  KM

10. POTRAŽIVANJA OD PRODATE ROBE I USLUGA
· Kupci povezana pravna lica ……………………………………………………………………   230,693.18 KM

· Kupci iz RS ………………………………………………………………………………………………   286,892.66 KM

· Kupci iz FBIH …………………………………………………………………………………………    394,968.90 KM

UKUPNO: 912,554.74 KM

11.  DRUGA POTRAŽIVANJA     
· Potraživanja za obračunate a nenaplaćene kamate …………...…………         83,111.55 KM
· Potraživaja za više plaćen porez na dobit …………………………………………….     3,025.27 KM

· Potraživanja za više plaćene druge direktne poreze ………….……………..        1,761.19 KM

· Potraživanja za više plaćene indirktne poreze ……………………………………        1,382.15 KM

UKUPNO: 89,280.16 KM
12. KRATKOROČNI FINANSIJSKI PLASMANI 

· Kratkoročni krediti – povezanim pravnim licima u zemlji ..................  300,500.00 KM
· Dio dugoročnog kredita povezanom pr.licu u inostranstvu .............   1,627,370.99 KM
· Kratkoročni krediti ostala pravna lica ........................................     45,000.00 KM
UKUPNO: 1,972,870.99 KM
13. GOTOVINA I GOTOVINSKI EKVIVALENTI

· Tekući (poslovni račun)…………………………………………………………………………….  36,371.05 KM

· Blagajna …………………………………………………………………………………………………..        600.16 KM

UKUPNO: 36,972.19 KM
14. POREZ NA DODATU VRIJEDNOST
· Porez na dodatu vrijednost ………………………………………………………………………….   120.00 KM

15. KRATKOROČNA RAZGRANIČENJA

· Unaprijed obračunata premija osiguranja …………………………………             12,537.87 KM

Unaprijed plaćeni troškovi odnose se na unaprijed plaćene premije osiguranja imovine.

16. KAPITAL
Ukupan kapital Društva na dan 30.06.2023. godine je 8,764,728 KM i čini ga:

· Akcionarski kapital                                                           7,740,963 KM

· Zakonske rezerve                                                                 320,709 KM

· Neraspoređena dobit                                                            455,050 KM

· Dobit 30.06.2023.                                                                248,006 KM
(a) Osnovni kapital

Društvo je osnovano 01.01.1969. godine kao radna jedinica u okviru društvenog preduzeća RO “Krajinauzor”. Rješenjem Osnovnog suda u Banja Luci od 09. oktobra 2001. godine broj U/I 2020/2001, Društvo je registrovano kao akcionarsko sa upisanih 7,740,963 akcija nominalne vrijednosti 1BAM/akciji.

(b) Rezerve

Zakonske rezerve sa stanjem na dan 31. decembra 2022. godine u iznosu od 320,709 BAM formirane su u ranijim godinama. Zakonske rezerve predstavljaju izdvajanja iz raspodjele dobitka u skladu sa članom 231. Zakona o privrednim društvima ("Službeni glasnik RS", broj 127/08 i 82/2019) .

(c) Neraspoređeni dobitak

Neraspoređeni dobitak ranijih godina iznosi 455,050 KM.

(d) Dobit tekućeg perioda
U posmatranom periodu Društvo je ostvarilo dobitak u iznosu od 248,006 KM.
17.  DUGOROČNE OBAVEZE
· Obaveze po osnovu finansijskog lizinga ………………………………………………….  10,103.26 KM
· Obaveze po osnovu lizinga – zakup sredstava ………………………………………..     3,391.01 KM

UKUPNO: 13,494.27 KM
18. KRATKOROČNE OBAVEZE

· Obaveze po osnovu finansijskog lizinga …………………………………………………….  6,627.12 KM
· Obaveze po osnovu lizinga – zakup sredstava …………………………………………     9,911.51 KM

UKUPNO: 16,538.63 KM

19. PRIMLJENI AVANSI, DEPOZITI I KAUCIJE I OBAVEZE IZ POSLOVANJA 

· Primljeni avansi, depoziti i kaucije.............................................  47,945.82 KM

· Dobavljači u zemlji ...............................................................  32,389.30 KM

· Dobavljači u inostranstvu .........................................................   5,280.74 KM

· Dobavljači povezana pravna lica................................................  684,114.40 KM

Obaveze prema dobavljačima ne nose kamatu i imaju valutu plaćanja koja se kreće u rasponu od 7 do 180 dana. Obaveze prema dobavljačima na dan 31. decembra 2022. godine u iznosu od 5,281 BAM su izražene u stranoj valuti (EUR).

Rukovodstvo Društva smatra da iskazana vrijednost obaveza iz poslovanja odražava njihovu fer vrijednost na dan bilansa stanja. 
20.
OSTALE KRATKOROČNE OBAVEZE 

· Obaveze po osnovu zarada i naknada zarada ................................    12,001.48 KM
· Obaveze za dividende ...........................................................  205,654.11 KM
21.
OBAVEZE PO OSNOVU POREZA NA DODATU VRIJEDNOST, OBAVEZE ZA OSTALE POREZE, DOPRINOSE I DRUGE DAŽBINE I KRATKOROČNA RAZGRANIČENJA 
· Obaveze za porez na dodatu vrijednost ................................   3,723,06 KM

· Obaveze za ostale poreze i doprinose i druge dažbine................  1,851.26 KM

22. ODLOŽENE PORESKE OBAVEZE
· Odložene poreske obaveze………………………………………………………………………   86,900.98 KM

23. PROHODI OD PRODATE ROBE

- Prihodi od prodaje robe pov. pravnom licu .......................................    459.00 KM

- Prihod od prodaje na domaćem tržištu .......................................    346,266.62 KM

- Prihod od  neposredne prodaje na inostr. tržištu ..........................         4,405.57 KM

24. PRIHODI OD PRODAJE USLUGA
- Prihod od prodaje usluga  na domaćem tržištu ...................................246,373,10 KM

25. OSTALI POSLOVNI PRIHODI 

- Ostali poslovni prihodi ...............................................................     3,030.85 KM
26. NABAVNA VRIJEDNOST PRODATE ROBE
· Nabavna vrijednost prodate robe na veliko .................................   337,164.60 KM

27. TROŠKOVI MATERIJALA, GORIVA I ENERGIJE

· Troškovi materijala .............................................................       1,032.91 KM

· Troškovi goriva .................................................................         3,730.52 KM

· Troškovi toplotne energije ......................................................... 4,860.83 KM

28. TROŠKOVI BRUTO ZARADA, NAKNADA ZARADA I OSTALI LIČNI RASHODI

· Troškovi bruto zarada ............................................................   58,951.91 KM

· Troškovi bruto naknada članovima UO ........................................    13,493.34 KM

· Troškovi prevoza zaposlenih ...................................................      1,920.00 KM

· Troškovi ishrane zaposlenih ...................................................       2,586.00 KM
29. TROŠKOVI PROIZVODNIH USLUGA

· Troškovi PTT usluga...............................................................     1,664.33 KM

· Troškovi za usluge tekućeg održavanja ......................................      3,299.35 KM

· Troškovi ostalih usluga ..........................................................      9,567.77 KM

· Troškovi sponzorstva ............................................................     19,558.00 KM

30. TROŠKOVI AMORTIZACIJE I REZERVISANJA (Napomena 5)
	

	· Troškovi amortizacije nekretnina, postrojenja i opreme ............ 20,795.73 KM

	· Troškovi amortizacije investicionih nekretnina ....................... 85,006.57 KM
· Troškovi amortizacije ulaganja u tuđe objekte .......................      450.00 KM

	· Troškovi amortizacije sredstava uzetih u zakup .....................    4,830.48 KM



31. NEMATERIJALNI TROŠKOVI

· Troškovi revizije finansisjkih izvještaja .........................................    627.00 KM

· Troškovi knjigovodstvenih usluga .................................................  2,400.00 KM

· Troškovi advokatskih usluga .......................................................  4,048.85 KM

· Ostale neproizvodne usluge ......................................................   2,796.10 KM

· Troškovi premije osiguranja ......................................................   6,141.00 KM

· Troškovi platnog prometa ........................................................       889.97 KM

· Ostali nematerijalni troškovi ....................................................     1,864.51 KM

· Troškovi reprezentacije ........................................................       4,945.34 KM

· Troškovi taksi .....................................................................         780.30 KM

32. TROŠKOVI POREZA I DOPRINOSA

· Porez na imovinu ...................................................................   7,696.95 KM

· Naknada za korištenje šuma ......................................................      603.02 KM

· Naknada za protivpožarnu zaštitu ...............................................      180.16 KM

· Komunalna nakanada Grad B. Luka .............................................   5,986.80 KM

· Ostali porezi i doprinosi ........................................................          95.09 KM

33. FINANSIJSKI PRIHOD I FINANSIJSKI RASHOD

Finansijski prihodi:

· Prihodi od kamata ...............................................................     32,292.69 KM
Finansijski rashodi 

· Rashodi kamata ...................................................................   (1,577.75 KM)

· Negativne kursne razlike .......................................................          (0.16 KM)

Neto finansijski prihod (rashod) ................................................    30,714.78 KM

34.  OSTALI PRIHODI

· Viškovi robe ..........................................................................    231.78 KM

· Naplaćena otpisana potraživanja ................................................   1,438.46 KM

· Prodaja neevidentirane imovine .................................................226,500.00 KM

· Ostalo .................................................................................     453.15 KM

35. OSTALI RASHODI

· Manjkovi robe .........................................................................   240.47 KM
· Nepomenuti ostali rashodi ........................................................   3,658.85 KM

Rukovodilac finansija:                                                                              Ovlašteno lice:
                                                                 M.P.

_____________________                                                              _____________________

